[image: image1.jpg]


[image: image2.png]


           

Draft Statut
Qendra Kulturore – Pejë
Në bazë të nenit 12.2, paragrafi 12 i ligjit për vetqeverisje lokale nr. 03/L-040, Gazeta zyrtare e republikes së Kosovës nr. 28 e datës 4 Qershor 2008, nenit 5, 6, 48 të Ligjit për institucionet e Kulturës të Republikës së Kosovës nr. 02/L-57, nenit 8 dhe 9, pika d) të statutit të Komunës së Pejës dhe bazuar në konkluzionet e Këshillit të Drejtorëve të Komunës Pejës për themelimin e “Qendres Kulturore - Peja”, Kuvendi Komunal i Pejës, në seancen e mbajtur me datë_____________ miratoi: 

Statuti
Qendra Kulturore – Peja 
(këtu e tutje “qendra”)

Dispozitat e përgjithshme
Neni 1

Qëllimi
1.1 Ky statut ka për qëllim organizimin dhe funksionalizimin e veprimtarisë kulturore institucionale në Pejë, nëpërmjet qendres kulturore si institucion publik të bazuar mbi ligjet e Republikës së Kosovës

Neni 2

Objektivat
2.1 Me këtë statut rregullohet statusi juridik i Qendres Kulturore – Peja, përcaktohet emërtimi, selia dhe përfaqësimi, përcaktohet veprimtaria e qendres kulturore, organizimi i brendshëm, menaxhimi operativ dhe financiar dhe mënyra e monitorimit dhe raportimit për punën e qendres. 
Neni 3
3.1 Qendra ka status juridik, themeluar me vendim të Kuevndit Komunal të Pejës me numër________________ të datës _____________
Neni 4

Emërtimi
4.1 Emërtimi i plotë i qendrës është: Qendra e Kulturës – Peja
4.2 Akronimi i qendres është: “QKP” 
4.3 Selia e qendrës është: Pallati i Kulturës, Pejë; Asdresa: Enver Hadri, 30000, Pejë
4.4 Qendra ka vulën e vetë të rrumbullakët me dimensione: diametër 4 cm, e shkruar në gjuhët zyrtare sipas ligjeve në fuqi

a) Rrethi i parë: Republika e Kosovës

b) Rrethi i dytë: Komuna e Pejës

c) Rrethi i tretë: Qendra Kulturore – Peja

d) Qendra e Vulës: Llogo e “Qendres Kulturore - Peja”
4.5 Qendra ka vulën katror të protokolimit për pranim dorëzimin e dokumentave.

4.6 Madhësia e vulës është sipas këtyre dimensioneve: horizontal 6.00 cm, vertical 2.5 cm. 
4.7 Në vule shkruhet në gjuhët zyrtare sipas ligjit, me tekstin: 

a) Republika e Kosovës
b) Komuna Pejë
c) Qendra Kulturore Peja
d) Regjistër protokolar dt.________/Nr._________

Neni 5

Veprimtaria e Qendres
5.1 Qendra merret me organizimin e aktiviteteve kulturore ku përfshihen artet muzikore, vallëzim, artet figurative dhe aplikative, letërsi, koncerte, festivale, konferenca për kulturen, seminare, panaire kulturore. 
5.2 Realizimi e aktiviteteve kulturore bëhet nërpmjet drejtoratit për kulturë rini dhe sport, në harmonizim të plotë me kryetarin e komunës dhe bazuar në kapacitetet financiare që ka komuna në dispozicion. 
5.3 Për kryerjen e aktiviteteve të aprovuara, qendra bashkpunon duke lidhur marrëveshje për shërbime me organizata jo qeveriatare dhe subjekte afariste të cilat ofrojnë shërbimet e kërkuara. 
Neni 6

Organet e qendres
6.1 Organet e qendres themelohen duke u bazuar në ligjin për institucionet e kulturës, respektivisht në nenin 33. 
6.2 Organet e qendres janë: 

a) Drejtori i qendres 

b) Këshilli Drejtues

c) Këshilli profesional-Artistik 
Neni 7

Drejtori
7.1 Drejtori emërohet nga kryetari i komunës në bazë të konkursit publik, sipas procedurave të parapara për shërbyesit civil në bazë të raportit vlerësues të panelit intervistues. 
7.2 Mandati i drejtorit është 4 vite me mundësi rizgjedhjeje edhe për një mandat. 
7.3 Drejtori është përgjegjës për ligjshmërinë e punës së qendres, Organizon dhe udhëheq punën dhe veprimtarin e qendres, përfaqëson qendren në të gjitha veprmtaritë e saja. 
7.4 Drejtori, për aq sa bart kompetenca vetë, mund të autorizoj një person (bashkëpuntor të qendres) që ta përfaqësoj në rast të pamundësisë për të qenë vetë i pranishëm. 
7.5 Drejtori është i obliguar dhe përgjegjës për zbatimin e vendimeve të Këshillit Drejtues. 

Neni 8

Këshilli drejtues
8.1 Qendra ka këshillin drejtues si organ kolgjial i cili nxjerr programin e punës, planin stratexhik, planin e veprimit dhe aprovon raportin e punës dhe financiar të qendres. 
8.2 Këshilli drejtues nxjerr vendime në interes të qendres kulturore dhe kultures në përgjithësi. 
8.3 Këshilli drejtues përbëhet nga 5 persona. Dy nga anëtarët e këshillit drejtues janë nga drejtorati për kulturë rini dhe sport, një nga institucionet publike kulturore, një nga shoqëria civile dhe një nga mediet. 
8.4 Emërimi i Këshillit Drejtues dhe kryetarit të qendres kulturore bëhet me vendim të kryetarit të komunës me propozim të drejtorit për kulturë rini dhe sport.  
8.5 Këshilli Drejtues punën e vetë e kryen në mbledhjet e saja të rregullta të cilat i thërret kryetari. 
8.6 Vendimet e këshillit drejtues aprovohen me procedurë të votimit atëherë kur ekziston kuorumi prej 50% plus 1 me shumicë votash. 
8.7 Kompensimi për punën e anëtarëve të këshillit drejtues bëhet duke u bazuar në mundësitë financiare që ka komuna dhe në aktet normative në fuqi. 

Neni 9
Këshilli profesional – Artistik
9.1 Këshilli profesional – artistik shqyrton dhe vendos për çështje profesionale dhe artistike në kuadër të kompetencave të përcaktuara me këtë statut dhe duke u bazuar në vendimet e këshillit drejtues të qendres. 
9.2 Këshillin e përbëjnë: Drejtori i cili është edhe udhëheqës i këshillit, udhëheqësitë dhe zyrtarët e sektorit të kulturës në DKRS, udhëheqësitë e institucioneve kulturore publike të komunës së Pejës. 
Neni 10

Financimi i Qendres
10.1 Financimi i qendres kulturore bëhet përmes 

a) Buxheti komunal 

b) Të hyrat nga grantet e fituara nga organizatat tjera 

c) Donatorët 

d) Shitja e biletave 

e) Sponzorët 

10.2 Qendra ka xhirollogarinë e vetë në njëren nga bankat komerciale të Republikës së Kosovës. Xhirollogaria hapet në emër të drejtorit të qendres kulturore. 

Neni 11

Aktet normative të qendres
11.1 Qendra harton dhe miraton aktet normative të brendshme të cilat e ndihmojnë veprimtarinë e saj: 

a) Rregullore të brendshme të punës

b) Kontrata për shërbime

c) Memorandume të bashkpunimit 

Neni 12

Mbikqyrja e punës së qendres
12.1 Mbikqyrja e punës bëhet në respektim të plotë të hirarkisë së qeversijes lokale. Mbikqyrjen e punës së qendres kulturore e kryejnë: 
a) Këshilli Drejtues i Qendres Kulturore

b) Drejtorati për Kulturë Rini dhe Sport 

c) Kryetari i komunës 

d) Kuvendi komunal 

12.2 Qendra është e obliguar që çdo tre muaj të raportoj për punën dhe për financat e saja duke i prezentuar ato para Këshillit Drejtues. 
12.3 Këshilli drejtues është i detyruar që pas analizës së raportit të punës dhe financiar, të raporton më tutje te DKRS dhe kryetari i komunës. 
12.4 DKRS, në kuadër të raportime të rregullta për punën e vetë, raporton edhe për punën e qendres kulturore para Kuvendit Komunal. 

Neni 13

Ndryshimet dhe plotësimet e statutit
13.1 Ndryshimet dhe plotësimet propozohen nga Këshilli Drejtues dhe miratohen nga Kuvendi Komunal i Pejës. 

Neni 14

Fuqizimi i Statutit
14.1 Ky statut hyn në fuqi 15 pas regjistrimit në Zyren e protokolit në ministrinë e Administrimit të Pushtetit Lokal si dhe pas publikimit në gjuhët zyrtare në faqen elektronike zyrtare të komunës së Pejës. 
14.2 Në rast të mospërputhjes së këtij statuti me ligjet në fuqi, përparësi do të kenë dispozitat ligjore të Republikës së Kosovës. 

Nr: _________________

Pejë, datë: _____________________

Kryesuesi: Dr. Islam Husaj, 

Kuvendi Komunal Pejë
Republika e Kosovës / Republika Kosove / Republic of Kosova


Komuna e Pejes, Municipality of Peja, Opsina Pec


Drejtoria për Kulturë, Rini dhe Sport


Direktorat za Umetnost, Omladinu i Sport 


Department for Culture, Youth and Sport








